
ORDENANZA FISCAL NÚM. 22 

IMPOSTO SOBRE ACTIVIDADES ECONÓMICAS (IAE) 

Artigo 1. 

O  imposto  de  actividades  económicas  (IAE)  neste  Concello  de  Vilalba,  aplicarase  de

conformidade co previsto nos artigos 78 a 91 do R.D. 2/2004, do 5 de marzo, polo que se

aproba  o  Texto  refundido  das facendas  locais,  e  no R.D.  243/1995,  do 17  de febreiro,

regulador  da  xestión  do  imposto  de  actividades  económicas  e  da  delegación  de

competencias en materia da súa xestión censal.

Artigo 2.- Bonificacións potestativas

2.1  Establécese  unha  bonificación  de  ata  o  95% da  cota  correspondente  para  suxeito

pasivos  que tributen por cota municipal  e que desenvolvan actividades económicas que

sexan declaradas de especial interese ou utilidade municipal por concorrer circunstancias de

fomento do emprego que xustifiquen tal  declaración,  regulada no artigo 88.2 e)  do Real

Decreto Lexislativo 2/2004, de 5 de marzo, polo que se aproba o Texto Refundido da Lei

Reguladora das Facendas Locais. A gradación da porcentaxe de bonificación aplicarase do

seguinte xeito: 

➢  O 95 por 100 pola creación de máis de 20 postos de traballo;

➢  O 75 por 100 pola creación de entre 11 e 20 postos de traballo;

➢ O 50 por 100 pola creación de ata 10 postos de traballo.

No caso de empresas preexistentes, a bonificación aplicarase sobre o incremento da cota

tributaria experimentada como consecuencia da ampliación da actividade. 

Corresponderá a dita declaración ao Pleno da Corporación e acordarase, previa solicitude

do suxeito pasivo, polo voto favorable da maioría simple dos seus membros. 

A dita  bonificación aplicarase durante tres exercicios económicos,  debendo manterse en

todos eles as condicións esixidas que serviron de xustificación para o seu outorgamento, e o

seu incumprimento suporá a perda do dereito á bonificación. 

2.2  Relativo  aos  requisitos  para  a  concesión  desta  bonificación,  deberán  concorrer  os

seguintes : 

➢ Requisitos relativos aos traballadores contratados  :

(a) Computaranse unicamente os novos empregos directos e de carácter indefinido,

tanto  a  xornada  completa  como  reducida.  Neste  último  caso,  os  empregos

computaranse en proporción á duración da xornada. 

(b) Os contratos haberán de manterse, xunto coa media de traballadores da empresa,

por un período mínimo de tres anos, contados desde o inicio da actividade. 

2.3 Relativo á tramitación da bonificación:

A bonificación haberá de solicitarse no período impositivo seguinte á creación dos postos de

traballo computables para os efectos deste beneficio fiscal, unha vez que transcorrese polo

menos un ano desde a creación do último posto de traballo computable. 

Xunto coa solicitude de bonificación, o interesado achegará a seguinte documentación: 

➢  Memoria explicativa, integrada por unha descrición da actividade a desenvolver, e

que comprenderá unha análise da súa viabilidade.

➢ Copia dos novos contratos formalizados e das altas na Tesourería da Seguridade

Social..

➢  Declaración dos empregos preexistentes, detallando o seu número e modalidade da

xornada. Deberá achegar un informe da vida laboral do Código de Conta de Cotización da

empresa do período correspondente, ata a data actual, no que se acredite as novas altas e,

polo tanto, o incremento da plantilla.

Para  o  desfrute  da bonificación  en exercicios  sucesivos,  o  interesado  deberá aportar  a

seguinte documentación, dentro do mes de decembro de cada ano: 

➢ Informe de vida laboral do Codigo de Conta de Cotización da empresa do período

anual correspondente á data actual.

➢ Declaración  responsable  de  mantemento  dos  postos  creados e  das variacións  a

considerar.

2.4  No  tocante  ás  facultades  de  inspección  tributaria,  o  Concello  poderá  solicitar,  en

calquera  momento  e  aos  efectos  de  comprobación  de  datos,  calquera  documentación

relacionada coa bonificación.

2.5 A bonificación terá efectos no período impositivo seguinte ao da solicitude. 

Disposición adicional única. 

As modificacións que se introduzan na regulación do Imposto, polas Leis de Orzamentos

Xerais do Estado ou por calquera outras leis ou disposicións, e que resulten de aplicación

directa,  producirán,  no  seu  caso,  a  correspondente  modificación  tácita  da  presente

Ordenanza fiscal

Disposicións Derradeiras. 

Primeira.-No non previsto especificamente  nesta Ordenanza,  rexerán as  normas da Lei

Xeral Tributaria, da Lei de facendas locais e as disposicións que, no seu caso, dítense para

a súa aplicación.

Segunda.- A presente Ordenanza Fiscal e, no seu caso, as súas modificacións entrará en

vigor  no momento da súa publicación  íntegra  no Boletín  Oficial  da  Provincia  e  será de

aplicación a partir do 1 de xaneiro seguinte, salvo que nas mesmas sinálese outra data,

permanecendo en vigor ata a súa modificación ou derrogación expresa.

PUBLICACIÓN TEXTO ÍNTEGRO: BOP núm. 183, do 8/08/2024

